IZVJEŠTAJ SA LJETNE ŠKOLE

U Tuzli je od 15 do 20 septembra 2003, održana Omladinska ljetnja škola "Ideja – plan -. Akcija". Ljetna škola je sastavni dio projekta "Mladi i lokalne vlasti 2003" koje hCa Tuzla zajedno sa pet partnerskih organizacija, članica Omladinske mreže BiH, implementira na prostoru Bosne i Hercegovine. Pomenuti projekat ima za cilj povećanje saradnje između mladih (članova omladinskih organizacija, podmladaka političkih partija, neformalnih grupa itd.) i predstavnika lokalnih organa vlasti koji se već dvije godine implementira u pet regija u BiH:  Podrinje, Sjeverna Bosna, Una-Sana, Srednja Bosna i Zapadna Hercegovina. 

Omladinske organizacije/partneri u ovom projektu su: Regionalni centar za talente i djecu sa posebnim potrebama Zvornik, Omladinski Savez Teslić, Omladinski Centar Bosanski Petrovac, KULT BiH (ured u Sarajevu) i Hrvatska Akademska Zajednica Mostar. Odabir učesnika vršili su koordinatori na terenu (Vojin Jovanović, Ermin Hajder, Lučijano Kaluža, Jasmin Bešić i Boris Kordić), a to je doprinjelo podjednako istoj zastupljenosti predstavnika iz svih regija. Posebno se vodilo računa o zastupljenosti predstavnika mladih iz omladinskih organizacija i podmladaka političkih stranaka kao i o genderu. 

Cilj ljetne škole, kao i ostalih dijelova projekta "Mladi i Lokalne Vlasti" je bio uspostavljanje što bolje saradnje između lokalnih organa vlasti, podmladaka političkih partija, mladih organizovanih u nevladinom sektoru, neformalnih grupa mladih, učenika srednjih škola, studenata. Takođe, namjera je bila ojačavanje omladinskog sektora u BiH, uspostavljanje komunikacije i saradnje, kako među mladima u BiH tako i sa lokalnim organima vlasti.

Naziv ljetnje škola je bio ''Ideja, plan, akcija'' što je imalo za cilj da u mladima probudi ideje, da se te ideje pretoče u plan a plan u akciju tj. realizaciju. Iskustava stečena prilkom implemetacije projekta "Mladi i lokalne vlasti" iskorištena su za što bolju organizaciju same ljetne škole. Naime, mladi ljudi u Bosni i Hercegovini dosta su pasivni u radu na polju omladinskog aktivizma i malo(u nekim mjestima nikako) se oslanjaju na lokalne organe vlasti. 

Tokom ljetne škole održane su radionice:

· Zajedničko planiranje i javno zagovaranje,

· Radikalno mišljenje i 
· Principi i vještine poslovnog komuniciranja. 
Voditelji radionica su bili renomirani stručnjaci i predavači koji su došli iz PRONI-ja Osijek, Nansen Dijalog Centra iz Sarajeva i sa Marketing menadžment koledža iz Novog Sada.
Tokom ljetne škole održano je i nekoliko predavanja na teme:

· Odnos mladih i omladinskih organizacija sa lokalnim vlastima,

· Principi i modeli saradnje i
· Jačanju omladinske politike na lokalnom nivou. 
Predavači su, između ostalih, bili i mladi iz Nizozemske: Amir Nazar i Ben Visser, članovi Omladinskog Nacionalnog Vijeća Holandije, Načelnik opštine Tuzla Jasmin Imamović i Predsjednik Foruma građana Tuzle Vehid Šehić.

U okviru ljetne škole mladi su imali priliku da nauče kako kod lokalne zajednice i lokalnih vlasti najbolje predstaviti sebe, svoje aktivnosti, ciljeve i svoju organizaciju, te kako zainteresovati lokalnu zajednicu i lokalne vlasti da ih podrži u aktivnostima. 

Zadnjeg dana ljetne škole, koordinatori iz regija su takođe organizovali radne grupe na teme: "Ljudska prava" i "Mladi i vlast" na kojima su učesnici radili na donošenju zaključaka koji ulaze u zaključke sa ljetne škole u Tuzli.

Osim ovih "zvaničnih" aktivnosti tokom ljetne škole, učesnici su imali i vremena da se zabave i posjete "Panonsko jezero" (Slano jezero u samom centru Tuzle), te da se druže, razmijene ideje, iskustva i mišljenja, te steknu nove prijatelje. Organizatori su se takođe potrudili da svim zainteresovanima omoguće besplatan ulaz na međunarodni memorijalni turnir u košarci koji se održavao u Tuzli.

Što se statističkih podataka tiče, ljetnjoj školi je prisustvovalo 45 mladih iz sljedećih mjesta u BiH: Bosanski Petrovac, Bihać, Sarajevo, Kalesija, Kakanj, Milići, Jablanica, Trebinje, Konjic, Janja, Banovići, Tuzla, Olovo, Šekovići, Doboj, Goražde, Teslić, Mostar, Zvornik, Ilijaš, Gračanica, Prozor-Rama, Ilidža, Brčko distrikt BiH, Odžak i Vareš (ukupno 26. mjesta)

Punu podršku održavanju Ljetne Škole kao i u ostalom čitavom projektu pružio je i  načelnik Opštine Tuzla Jasmin Imamović,  koji je zvanično otvorio Ljetnu Školu, ali i bio jedan od predavača u okviru iste. Istaknuta je potreba za većom afirmacijom mladih ljudi ne samo u okvirima omladinskog aktivizma, nego i aktivnijeg uključivanja u politiku. 

Medijsko praćenje ove ljetnje škole je zaista bilo na visokom nivou. Pored dvije press konferencije koje su se održale 12 septembra (kao najava događaja) i 19 septembra pri kraju ljetnje škole, mediji su svakodnevno pratili dešavanja i rad na i oko ljetnje škole. 

Na osnovu evulacionih listića koji su učesnici popunili vidljivo je da su oni zadovoljni a samim tim je veće zadovoljstvo i organizatora.

